
Program keselamatan nelayan 

KOTA BHARU 11 Okt. - Jabatan Perikanan Kelantan dengan kerjasama Lembaga Kemajuan Ikan Malaysia (LKIM) 

buat pertama kalinya mengadakan Program Keselamatan dan Kesihatan Nelayan di Kompleks LKIM Kuala Besar 
dekat sini, Khamis ini. 

Pengarah Perikanan negeri, Datuk Mohamad Mat Saman berkata, program tersebut adalah untuk memberi 
maklumat kepada setiap nelayan berhubung tatacara keselamatan yang perlu diamalkan semasa berada di laut.  

Lebih penting katanya, nelayan juga akan diajar tentang langkah-langkah dan tindakan awal yang perlu dilakukan 
ketika berhadapan dengan kecemasan. 

"Kita amat berharap dengan adanya program seperti ini mampu mengurangkan risiko kemalangan terhadap nelayan -

nelayan ketika di laut. Selain itu, kita turut memberi seminar mengenai aspek keselamatan dan kesihatan makanan 
kepada nelayan dan keluarga mereka," katanya dalam satu kenyataan di sini, hari ini. 

